
gAyatrIstavarAjaH

ಗಾಯತ್ರೀಸ್ತವರಾಜಃ

ಶ್ರೀಗಣೇಶಾಯ ನಮಃ ..
ಅಸ್ಯ ಶ್ರೀಗಾಯತ್ರೀಸ್ತವರಾಜಸ್ತೋತ್ರಮಂತ್ರಸ್ಯ ವಿಶ್ವಾಮಿತ್ರಃ ಋಷಿಃ,
ಸಕಲಜನನೀ ಚತುಷ್ಪದಾ ಗಾಯತ್ರೀ,ಪರಮಾತ್ಮಾ ದೇವತಾ,
ಸರ್ವೋತ್ಕೃಷ್ಟಪರಂ ಧಾಮ ಪ್ರಥಮಪಾದೋ ಬೀಜಂ,ದ್ವಿತೀಯಃ ಶಕ್ತಿಃ, ತೃತೀಯಃ
ಕೀಲಕಂ,ದಶಪ್ರಣವಸಂಯುಕ್ತಾ ಸವ್ಯಾಹೃತಿಕಾ ತುರ್ಯಪಾದಸಹಿತಾ ವ್ಯಾಪಕಂ,
ಮಮ ಧರ್ಮಾರ್ಥಕಾಮಮೋಕ್ಷಾರ್ಥೇ ಜಪೇ ವಿನಿಯೋಗಃ . ಅಥ ನ್ಯಾಸಾನ್
ಕುರ್ಯಾತ್ .

ಅಥ ಧ್ಯಾನಂ .

ಗಾಯತ್ರೀಂ ವೇದಧಾತ್ರೀಂ ಶತಮಖಫಲದಾಂ ವೇದಶಾಸ್ತ್ರೈಕವೇದ್ಯಾಂ
ಚಿಚ್ಛಕ್ತಿಂ ಬ್ರಹ್ಮವಿದ್ಯಾಂ ಪರಮಶಿವಪದಾಂ ಶ್ರೀಪದಂ ವೈ ಕರೋತಿ .

ಸರ್ವೋತ್ಕೃಷ್ಟಂ ಪದಂ ತತ್ಸವಿತುರನುಪದಾಂತೇ ವರೇಣ್ಯಂ ಶರಣ್ಯಂ
ಭರ್ಗೋದೇವಸ್ಯ ಧೀಮಹ್ಯಭಿದಧತಿಧಿಯೋಯೋನಃಪ್ರಚೋದಯಾದಿತ್ಯೌರ್ವತೇಜಃ
.. 1..

ಸಾಮ್ರಾಜ್ಯಬೀಜಂ ಪ್ರಣವತ್ರಿಪಾದಂ ಸವ್ಯಾಪಸವ್ಯಂ ಪ್ರಜಪೇತ್ಸಹಸ್ರಕಂ .

ಸಂಪೂರ್ಣಕಾಮಂ ಪ್ರಣವಂ ವಿಭೂತಿಂ ತಥಾ ಭವೇದ್ವಾಕ್ಯವಿಚಿತ್ರವಾಣೀ .. 2..

ಶುಭಂ ಶಿವಂ ಶೋಭನಮಸ್ತು ಮಹ್ಯಂ ಸೌಭಾಗ್ಯಭೋಗೋತ್ಸವಮಸ್ತು ನಿತ್ಯಂ .

ಪ್ರಕಾಶವಿದ್ಯಾತ್ರಯಶಾಸ್ತ್ರಸರ್ವಂ ಭಜೇನ್ಮಹಾಮಂತ್ರಫಲಂ ಪ್ರಿಯೇ ವೈ .. 3..
ಬ್ರಹ್ಮಾಸ್ತ್ರಂ ಬ್ರಹ್ಮದಂಡಂ ಶಿರಸಿ ಶಿಖಿಮಹದ್ಬ್ರಹ್ಮಶೀರ್ಷಂ ನಮೋಂತಂ
ಸೂಕ್ತಂ ಪಾರಾಯಣೋಕ್ತಂ ಪ್ರಣವಮಥಮಹಾವಾಕ್ಯಸಿದ್ಧಾಂತಮೂಲಂ .

ತುರ್ಯಂ ತ್ರೀಣಿ ದ್ವಿತೀಯಂ ಪ್ರಥಮಮನುಮಹಾವೇದವೇದಾಂತಸೂಕ್ತಂ
ನಿತ್ಯಂ ಸ್ಮೃತ್ಯಾನುಸಾರಂ ನಿಯಮಿತಚರಿತಂ ಮುಲಮಂತ್ರಂ ನಮೋಂತಂ .. 4..

ಅಸ್ತ್ರಂ ಶಸ್ತ್ರಹತಂ ತ್ವಘೋರಸಹಿತಂ ದಂಡೇನ ವಾಜೀಹತಂ
ಚಾದಿತ್ಯಾದಿಹತಂ ಶಿರೋಂತಸಹಿತಂ ಪಾಪಕ್ಷಯಾರ್ಥಂ ಪರಂ .

ತುರ್ಯಾತ್ಯಾದಿವಿಲೋಮಮಂತ್ರಪಠನಂ ಬೀಜಂ ಶಿಖಾಂತೋರ್ಧ್ವಕಂ
ನಿತ್ಯಂ ಕಾಲನಿಯಮ್ಯವಿಪ್ರವಿದುಷಾಂ ಕಿಂ ದುಷ್ಕೃತಂ ಭೂಸುರಾನ್ .. 5..

ನಿತ್ಯಂ ಮುಕ್ತಿಪದಂ ನಿಯಮ್ಯ ಪವನಂ ನಿರ್ಘೋಷಶಕ್ತಿತ್ರಯಂ

ಗಾಯತ್ರೀಸ್ತವರಾಜಃ

ಸಮ್ಯಗ್ಜ್ಞಾನಗುರೂಪದೇಶವಿಧಿವದ್ದೇವೀಂಶಿಖಾಂತಾಮಪಿ .

ಷಷ್ಟ್ಯೈಕೋತ್ತರಸಂಖ್ಯಯಾನುಮತಸೌಷುಮ್ನಾದಿಮಾರ್ಗತ್ರಯೀಂ
ಧ್ಯಾಯಾನ್ನಿತ್ಯಸಮಸ್ತವೇದಜನನೀಂ ದೇವೀಂ ತ್ರಿಸಂಧ್ಯಾಮಯೀಂ .. 6..

ಗಾಯತ್ರೀಂ ಸಕಲಾಗಮಾರ್ಥವಿದುಷಾಂ ಸೌರಸ್ಯ ಬೀಜೇಶ್ವರೀಂ
ಸರ್ವಾಮ್ನಾಯಸಮಸ್ತಮಂತ್ರಜನನೀಂ ಸರ್ವಜ್ಞಧಾಮೇಶ್ವರೀಮ್ಮ್ .
ಬ್ರಹ್ಮಾದಿತ್ರಯಸ್ಪುಟಾರ್ಥಕರಣೀಂ ಸಂಸಾರಪಾರಾಯಣೀಂ
ಸಂಧ್ಯಾಂ ಸರ್ವಸಮಾನತಂತ್ರಪರಯಾ ಬ್ರಹ್ಮಾನುಸಂಧಾಯಿನೀಂ .. 7..

ಏಕದ್ವಿತ್ರಿಚತುಃಸಮಾನಗಣನಾವರ್ಣಾಷ್ಟಕಂ ಪಾದಯೋಃ
ಪಾಪಾದೌ ಪ್ರಣವಾದಿಮಂತ್ರಪಠನೇ ಮಂತ್ರತ್ರಯೀಸಂಪುಟಾಂ .

ಸಂಧ್ಯಾಯಾಂ ದ್ವಿಪದಂ ಪಠೇತ್ಪರತರಂ ಸಾಯಂ ತುರೀಯಂಯುತಂ
ನಿತ್ಯಾನಿತ್ಯಮನಂತಕೋಟಿಫಲದಂ ಪ್ರಾಪ್ತಂ ನಮಸ್ಕುರ್ಮಹೇ .. 8..

ಓಜೋಽಸೀತಿ ಸಹೋಽಸ್ಯಹೋ ಬಲಮಸಿ ಭ್ರಾಜೋಽಸಿ ತೇಜಸ್ವಿನೀ
ವರ್ಚಸ್ವೀ ಸವಿತಾಗ್ನಿಸೋಮಮಮೃತಂ ರೂಪಂ ಪರಂ ಧೀಮಹಿ .

ದೇವಾನಾಂ ದ್ವಿಜವರ್ಯತಾಂ ಮುನಿಗಣೇ ಮುಕ್ತ್ಯರ್ಥಿನಾಂ ಶಾಂತಿನಾ-
ಮೋಮಿತ್ಯೇಕಮೃಚಂ ಪಠಂತಿಯಮಿನೋಯಂಯಂ ಸ್ಮರೇತ್ಪ್ರಾಪ್ನುಯಾತ್ .. 9..

ಓಭಿತ್ಯೇಕಮಜಸ್ವರೂಪಮಮಲಂ ತತ್ಸಪ್ತಧಾ ಭಾಜಿತಂ
ತಾರಂ ತಂತ್ರಸಮನ್ವಿತಂ ಪರತರೇ ಪಾದತ್ರಯಂ ಗರ್ಭಿತಂ .

ಆಪೋಜ್ಯೋತಿರಸೋಽಮೃತಂ ಜನಮಹಃ ಸತ್ಯಂ ತಪಃ ಸ್ವರ್ಭುವ-

ರ್ಭೂಯೋಭೂಯ ನಮಾಮಿ ಭೂರ್ಭುವಃಸ್ವರೋಮೇತೈರ್ಮಹಾಮಂತ್ರಕಂ ..

10..

ಆದೌ ಬಿಂದುಮನುಸ್ಮರನ್ ಪರತರೇ ಬಾಲಾ ತ್ರಿವರ್ಣೋಚ್ಚರನ್
ವ್ಯಾಹೃತ್ಯಾದಿಸಬಿಂದುಯುಕ್ತತ್ರಿಪದಾತಾರತ್ರಯಂ ತುರ್ಯಕಂ .

ಆರೋಹಾದವರೋಹತಃ ಕ್ರಮಗತಾ ಶ್ರೀಕುಂಡಲೀತ್ಥಂ ಸ್ಥಿತಾ
ದೇವೀ ಮಾನಸಪಂಕಜೇ ತ್ರಿನಯನಾ ಪಂಚಾನನಾ ಪಾತು ಮಾಂ .. 11..

ಸರ್ವೇ ಸರ್ವವಶೇ ಸಮಸ್ತಸಮಯೇ ಸತ್ಯಾತ್ಮಿಕ್ರೇ ಸಾತ್ವಿಕೇ
ಸಾವಿತ್ರೀಸವಿತಾತ್ಮಕೇ ಶಶಿಯುತೇ ಸಾಂಖ್ಯಾಯನೀಗೋತ್ರಜೇ .

ಸಂಧ್ಯಾತ್ರೀಣ್ಯುಪಕಲ್ಪ್ಯ ಸಂಗ್ರಹವಿಧಿಃ ಸಂಧ್ಯಾಭಿಧಾನಾತ್ಮಕೇ
ಗಾಯತ್ರೀಪ್ರಣವಾದಿಮಂತ್ರಗುರುಣಾ ಸಂಪ್ರಾಪ್ಯ ತಸ್ಮೈ ನಮಃ .. 12..
ಕ್ಷೇಮಂ ದಿವ್ಯಮನೋರಥಾಃ ಪರತರೇ ಚೇತಃ ಸಮಾಧೀಯತಾಂ
ಜ್ಞಾನಂ ನಿತ್ಯವರೇಣ್ಯಮೇತದಮಲಂ ದೇವಸ್ಯ ಭರ್ಗೋ ಧಿಯಂ .

ಮೋಕ್ಷಶ್ರೀರ್ವಿಜಯಾರ್ಥಿನೋಽಥ ಸವಿತುಃ ಶ್ರೇಷ್ಠಂ ವಿಧಿಸ್ತತ್ಪದಂ

ಪ್ರಜ್ಞಾ ಮೇಧಪ್ರಚೋದಯಾತ್ಪ್ರತಿದಿನಂಯೋ ನಃ ಪದಂ ಪಾತು ಮಾಂ .. 13..

ಸತ್ಯಂ ತತ್ಸವಿತುರ್ವರೇಣ್ಯವಿರಲಂ ವಿಶ್ವಾದಿಮಾಯಾತ್ಮಕಂ
ಸರ್ವಾದ್ಯಂ ಪ್ರತಿಪಾದಪಾದರಮಯಾ ತಾರಂ ತಥಾ ಮನ್ಮಥಂ .

ತುರ್ಯಾನ್ಯತ್ತ್ರಿತಯಂ ದ್ವಿತೀಯಮಪರಂ ಸಂಯೋಗಸವ್ಯಾಹೃತಿಂ
ಸರ್ವಾಮ್ನಾಯಮನೋಮಯೀಂ ಮನಸಿಜಾಂ ಧ್ಯಾಯಾಮಿ ದೇವೀಂ ಪರಾಂ ..

14..

ಸರ್ವಾದ್ಯಂ ಸಾರಭೂತಂ ಸಕಲಮನುಮಯಂ ದೇವತಾನಾಮಗಮ್ಯಂ .

ಸರ್ವಂ ಸವ್ಯಾಪಸವ್ಯಂ ಶತಗುಣಮಭಿತೋ ವರ್ಮ ಹ್ಯಷ್ಟೋತ್ತರಂ ತೇ .

ಏವ ನಿತ್ಯಂ ಪ್ರಜಪ್ತಂ ತ್ರಿಭುವನಸಹಿತಂ ಸೂರ್ಯಮಂತಂ ತ್ರಿಪಾದಂ

ಸರ್ವಂ ತತ್ಸವಿತುಶ್ಚ ಧೀಮಹಿಮಹಾಭರ್ಗಸ್ಯ ದೇವಂ ಭಜೇ .

